
Shrikrishna Kavacham

ಶ್ರೀಕೃಷ್ಣಕವಚಮ್ 

ಪ್ರಣಮ್ಯ  ದೇವಂವಿಪ್ರೇಶಂ ಪ್ರಣಮ್ಯ  ಚ ಸರಸ್ವತೀಮ್  ।
ಪ್ರಣಮ್ಯ  ಚಮುನೀನ್ ಸರ್ವಾನ್ ಸರ್ವಶಾಸ್ತ್ರವಿಶಾರದಾನ್  ॥ ೧॥
ಶ್ರೀಕೃಷ್ಣಕವಚಂ  ವಕ್ಷ್ಯೇ   ಶ್ರೀಕೀರ್ತಿವಿಜಯಪ್ರದಮ್   ।
ಕಾಂತಾರೇಪಥಿದುರ್ಗೇಚ ಸದಾರಕ್ಷಾಕರಂ ನೃಣಾಮ್ ॥ ೨॥
ಸ್ಮೃತ್ವಾ  ನೀಲಾಂಬುದಶ್ಯಾಮಂ ನೀಲಕುಂಚಿತಕುಂತಲಮ್ ।
ಬರ್ಹಿಪಿಂಛಲಸನ್ಮೌಲಿಂ  ಶರಚ್ಚಂದ್ರನಿಭಾನನಮ್   ॥ ೩॥
ರಾಜೀವಲೋಚನಂರಾಜದ್ವೇಣುನಾ ಭೂಷಿತಾಧರಮ್ ।
ದೀರ್ಘಪೀನಮಹಾಬಾಹುಂ ಶ್ರೀವತ್ಸಾಂಕಿತವಕ್ಷಸಮ್   ॥ ೪॥
ಭೂಭಾರಹರಣೋದ್ಯುಕ್ತಂ   ಕೃಷ್ಣಂ  ಗೀರ್ವಾಣವಂದಿತಮ್ ।
ನಿಷ್ಕಲಂ ದೇವದೇವೇಶಂನಾರದಾದಿಭಿರರ್ಚಿತಮ್ ॥ ೫॥
ನಾರಾಯಣಂಜಗನ್ನಾಥಂ ಮಂದಸ್ಮಿತವಿರಾಜಿತಮ್  ।
ಜಪೇದೇವಮಿಮಂಭಕ್ತ್ಯಾ  ಮಂತ್ರಂ  ಸರ್ವಾರ್ಥಸಿದ್ಧಯೇ  ॥ ೬॥
ಸರರ್ವದೋಷಹರಂಪುಣ್ಯಂ  ಸಕಲವ್ಯಾಧಿನಾಶನಮ್  ।
ವಸುದೇವಸುತಃಪಾತುಮೂರ್ಧಾನಂಮಮಸರರ್ವದಾ ॥ ೭॥
ಲಲಾಟಂದೇವಕೀಸೂನುಃಭ್ರೂಯುಗ್ಮಂ  ನಂದನಂದನಃ ।
ನಯನೌಪೂತನಾಹಂತಾನಾಸಾಂ ಶಕಟಮರ್ದ್ದನಃ  ॥ ೮॥
ಯಮಲಾರ್ಜುನಹೃತ್ಕರ್ಣೌಕಿ  ಕಪೋಲೌನಗಮರ್ದ್ದನಃ  ।
ದಂತಾನ್ಗೋಪಾಲಕಃಪೋತುಜಿಹ್ವಾಂ  ಹಯ್ಯಂಗವೀನಭುಕ್  ॥ ೯॥
ಓಷ್ಠಂ ಧೇನುಕಜಿತ್ಪಾಯಾದಧರಂ ಕೇಶಿನಾಶನಃ ।
ಚಿಬುಕಂಪಾತುಗೋವಿಂದೋ ಬಲದೇವಾನುಜೋಮುಖಮ್ ॥ ೧೦॥
ಅಕ್ರೂರಸಹಿತಃ ಕಂಠಂಕಕ್ಷೌ ದಂತಿವರಾಂತಕಃ ।
ಭುಜೌಚಾಣೂರಹಾರಿರ್ಮೇ ಕರೌಕಂಸನಿಷೂದನಃ ॥ ೧೧॥
ವಕ್ಷೋ  ಲಕ್ಷ್ಮೀಪತಿಃ  ಪಾತುಹೃದಯಂಜಗದೀಶ್ವರಃ  ।

ಶ್ರೀಕೃಷ್ಣಕವಚಮ್ 

ಉದರಂಮಧುರಾನಾಥೋನಾಭಿಂದ್ವಾರವತೀಪತಿಃ  ॥ ೧೨॥
ರುಗ್ಮಿಣೀವಲ್ಲಭಃ  ಪೃಷ್ಠಂ  ಜಘನಂಶಿಶುಪಾಲಹಾ ।
ಊರೂಪಾಂಡವದೂತೋಮೇಜಾನುನೀಪಾರ್ಥಸಾರಥಿಃ ॥ ೧೩॥
ವಿಶ್ವರೂಪಧರೋ ಜಂಘೇಪ್ರಪದೇ ಭೂಮಿಭಾರಹೃತ್ ।
ಚರಣೌಯಾದವಃಪಾತುಪಾತುವಿಘ್ನೋಽಖಿಲಂ ವಪುಃ ॥ ೧೪॥
ದಿವಾಪಾಯಾಜ್ಜಗನ್ನಾಥೋ  ರಾತ್ರೌ ನಾರಾಯಣಃಸ್ವಯಮ್  ।
ಸರರ್ವಕಾಲಮುಪಾಸೀರಿಸ್ಸರ್ವಕಾಮಾರ್ಥಸಿದ್ಧಯೇ   ॥ ೧೫॥
ಇದಂಕೃಷ್ಣಬಲೋಪೇತಂ ಯಃಪಠೇತ್ ಕವಚಂನರಃ ।
ಸರ್ವದಾಽಽರ್ತಿಭಯಾನ್ಮುಕ್ತಃ   ಕೃಷ್ಣಭಕ್ತಿಂ   ಸಮಾಪ್ನುಯಾತ್  ॥ ೧೬॥
ಇತಿ ಶ್ರೀಕೃಷ್ಣಕವಚಂ  ಸಂಪೂರ್ಣಮ್ ।

